
 

 

 

 

 

ИЗВЕШТАЈ 

 

ЗА РАБОТАТА, ОСТВАРЕНАТА ПРОГРАМА И РЕАЛИЗИРАНИТЕ ПРОГРАМСКИ 
АКТИВНОСТИ ВО 2023 ГОДИНА НА ЈУ ,, УНИВЕРЗАЛНА САЛА“ СКОПЈЕ 

          

     

 

                                                                 Скопје, Јануари  2024  година   

 



 

Континуитетот во успешно работење и одлични резултати во реализација на проектите за кои е 
аплицирано , се белег на минатогодишното работење на  ЈУ Универзална сала, а истовремено 
превземање на реконструкција на објектот од страна на владата на Р Македонија , представува надеж 
дека наскоро би можеле да се вратиме под кровот на нашиот објект и продолжиоме со нормално 
работење и функционирање . 

Сите планирани како  дополнителни проекти за кои имаше  договор со Град Скопје беа успешно 
реализирани.Поради фактот дека  е нефункционална повеќе од 8 години по ред, екипата на 
Универзална Сала и оваа година ги реализира своите проекти надвор од салата , во други објекти  
како и на отворен простор.  

Во период од Јануари  2023 до крајот на годината  , се реализирани 4 манифестации со вкупно  околу 
35.000 посетители . Основните активности на Универзална сала  се одвиваа во рамките на  неколку 
проекти  (  Активности околу проектот Европски Град на Културата -Скопје 2028 , Фестивал на 
Светлината ,Монографија на Универзална сала,Средноленд  ,Бела Ноќ и др). Општа констатација е 
дека настаните беа проследени од голем број на посетители , со што покажавме дека Универзална 
сала и покрај отежнати услови за работа , остварува значителен број на важни и видливи културни 
активности.  

Медиумска застапеност како исклучително важен фактор во реализација на проектите беше 
остварена преку  голем број на медиуми кои директно или преку снимки ги проследија настаните или 
известуваа за истите. Интернетот како медиум, веб страната  и Фејсбук профилот  беа редовно 
ажурирани со тековните содржини и голем број текстови и слики . Претставници од ЈУ 
,,Универзална сала “ беа гости на повеќе телевизиски куќи каде во нивните емисии ја промовираа 
програмата, а воедно имаше и многу новинарски објави за работата и настаните. Исто така дел од 
промотивните активности се одвиваа самостојно, преку користење на нашата ФБ страна и нашиот 
веб сајт. 

Согласно усвоената програма за работа од Град Скопје,  ЈУ ,, Универзална сала “ и средствата 
одобрени пред се од буџетот на Град Скопје ги реализираше следните  проекти: 

 

 

 

 

 

 

 

 

 

 

 



 

 

СРЕДНОЛЕНД 
 
 
 

Во организација на ЈУ Универзална сала, а иницирано од професори и ученици од средните 
училишта на Град Скопје, годинава за првпат  се одржа средношколски настан – СРЕДНОЛЕНД.  
Повеќедневниот настан се одвиваше од 2 до 6 мај , 2023 година ,на неколку локации во градот, и тоа 
на Плоштад Македонија, КИЦ, МКЦ и Градски парк – Школка.  
 

 
СРЕДНОЛЕНД е настан, преку кој талентираните ученици се промовираат себе си, воедно 
промовирајќи го и своето училиште. Целта е да ги насочиме учениците кон вистинските вредности, 
развивајќи интерес кон уметноста и културата, и да го приближиме светот на средношколците до 
јавноста, преку приказ на нивните таленти и нивните интереси, поставувајќи темел за соработка меѓу 
училиштата и меѓуинституционална поддршка.  
Целта на настанот е да ги поттикнеме средношколците да ги претстават своите теленти преку 
музика, танц, ликовна уметност, драмска уметност, фотографија, филм. 
 
СРЕДНОЛЕНД е приказ на светот на средношколецот – свет на безгрижност, младост, свет на 
пријателство.  
 
Учествуваа следниве училишта на Град Скопје: СУГС „Георги Димитров“, СУГС „Орце Николов“, 
СУГС „Јосип Броз Тито“, СУГС „Никола Карев“ и СУГС „Раде Јовчевски - Корчагин“.  



Самиот настан е финансиски поддржан од Град Скопје со цел  да и ние како институција   бидеме 
поддршка на младите во искажување на нивните квалитети и можности!  
 

 

 
СУГС "Раде Јовчевски Корчагин" на 4 мај во Салон 19:19 во 18:00 часот  ја прикажаа музичката 
драма "Чекајќи го... " 

Музичка драма за драматичноста на пост ковид периодот, кога светот е затекнат во глобалната 
чекалница очекувајќи подобри времиња. Дистописка ситуација на чекачи и читачи, бивши леѓе, 
казнети да го прочитаат сѐ она што не го читале дур биле на функции, почнувајќи од Држава на 
Платон па сѐ до делата на Венко Андоновски и Горан Стефановски. Ликовите се карикатурни, налик 
на Бекетовата анти драма ,,Чекајќи го Годо", андрогени, квази судии, политиканти и манипулатори 
кои се играат со луѓето како со марионети. Главен лик е книгата и сѐ е во композиција на книгата, од 
цитати на триесетина литер. дела, филмови, уметници и музички нумери, до костимографијата. 
Препеана е Констракта во духот на книгата, а главни сценски реквизити се книгите... Преку 
музичкиот дел доловена е деградацијата и во музиката, која почнува со Чајковски, а завршува со 
,,Идем у Дубаи" (пародија). Поентата е во критиката на системот со изгубени вредности, но и илузии 
за подобро утре...Сепак на крајот, преживува оптимизмот и надешта дека ќе преживееме. 

Текст, режија, сценографија: Татјана Алексиќ 

 



 
СУГС "Никола Карев" на 4 мај во Салон 19:19 во 20:00 часот  ја прикажаа драмата "Јас сум Нина " 

,,Јас сум Нина" е психодрама која ја засега младата популација и ја носи тежината на сите современи 
проблеми.Дали сме свесни низ што поминуваат младите денес? Ѕиркаме во тинејџерската душа и се 
надеваме дека ќе ги поттикнеме и ослободиме сите млади луѓе да зборуваат за своите проблеми, да 
не се чувствуваат осамено, да бидат свесни дека за се' има решение. Секој од нас може да биде 
НИНА. 

Професор ментор: Снежана Станкова 

 



 
 

 

СУГС "Јосип Броз Тито" на 3 мај во Салон 19:19 во 20:00 часот ја прикажаа драмата "Слична 
Спротивност" 

„Слична спротивност“ е драма чие дејствие се одвива во една училница, во кое било училиште. 
Учениците добиваат слободен ден без настава, но на еден поинаков начин. Тие по задача наложена 
од директорот на училиштето се затворени во неколку училници, но заедно со личноста која 
најмалку ја поднесуваат. Сè со цел да се подобрат нивните односи, да ги согледаат нивните 
спротивности за на крајот да воочат дека всушност тие меѓусебно се многу слични. Текстот е 
преточен во дијалози и монолози кои се ученичко секојдневие. 
 
СУГС "Орце Николов" на 3 мај во Салон 19:19 во 18:00 часот  ја прикажаа драмата 

 "Let's Dance." 
“Let's Dance” e навраќање во духот на осумдесетите преку музика, танц и карикатура на 
средношколците. Ја следиме приказната на Ирина во Академијата за уметности. Таму ќе се стекне со 
нови искуства, но и искушенија од страна на популарната Крис. 

Одговорен професор: Роза Мицкоска 
Режија: Миа Лазиќ и Калина Јовковска 
Музика и светло : Амелија 
Текст: Миа Лазиќ 

 



 
 

 

Бендот "НАЛЕЈ" од СУГС "Раде Јовчевски Корчагин" настапија на СРЕДНОЛЕНД на 6 мај на 
"Школка" во градскиот парк од 12ч. 

НАЛЕЈ е училишен бенд, свират на сите училишни настани, воглавно изведуваат музика од овие 
простори. Исклучително талентирани средношколци кои мора да ги чуете во живо. 

Ментор: Миле Наумовски 
Матеј Радијчиќ - гитара 
Мила Зајкова - гитара и вокал 
Леонид Фотиновски-бас 
Ведран Перчиниќ – тапани 

 



 
 
 
 
 
 
СУГС "Георги Димитров" на 2 мај во Салон 19:19 во 20:00 часот  ја прикажаa драмата  
"Апел за ..."  
,,Апел за...", театарска претстава, првпат поставена на аматерска сцена во 2012г., текст кој 
обработува горливи теми од секојдневието на младиот човек, пороци како алкохол, дрога, коцка, но 
и депресија и сида како болести. Монолози за неприфатеност, отфрленост, извртена реалност, 
погрешни вредности, лоши животни одлуки, заблуда, болка, тага, горчина... И додека, ние 
возрасните, живееме помеѓу реалноста и фикцијата, се руши цел еден свет на млади луѓе кои со 
молк, апелираат дека им е потребна наша помош. 
Текст и режија: Марина Иванова 
 
Бендот "Deset" од СУГС "Орце Николов"  настапи на СРЕДНОЛЕНД на 6 мај на "Школка" во 
градскиот парк од 12ч. 
Бендот "Deset" е женски бенд, свират поп музика и комбинираат жанрови за да предизвикаат 
незаборавни доживувања кај публиката. 
Ментор: Миле Наумовски 
Мила Блажева - вокал 
Тезан Хајредин - гитара и вокал 
Леа Лончар - гитара 
Наталија Димчовска – бас Ена Алушевска - тапани 
 
 
 



Во рамките на проектот  , на 05 Мај во објектот на МКЦ , во киното Фросина се одржа вечер на 
документарен филм каде што младите уметници  со своите 5 документарн и филмови прикажаа свое 
гледање на некои актуелни теми од современиот живот. И овој настан привлече големо влијание на 
присутната публика  
 

  
 
На крајот на манифестацијата кој се реализираше на отворено во Градскиот парк на популарната 
Школка продефилираа скоро сите учесници од предходните денови. 
Атмосферата и овој  пат беше прекрасна а покрај учениците на настанот присаствуваа и огромен број 
на посетители кои се најдоа на овој простор 
 
 
Проектот заврши со надеж дека ваква енергија на младите и нивните креации во различни области на 
уметности треба да продолжи во наредните години и дека треба да стане традиционален. 
 
 

 
 
 
 
 
 
 
 
 
 
 
 
 
 
 
 
 
 



 
 

Бела Ноќ 2023 
 
 

Културната манифестација Бела ноќ, која веќе прерасна во традиција, по 19-ти пат,  се одржa во 
нашиот град . Како и минатите години  манифестацијата го одржа високото професионално ниво на 
реализација што исто представува одлика на нашата установа а целиот настан беше одлично примен 
од многубројните посетители . 
 

 
 
 
Инаку оваа година манифестацијата се  одржа  на 30 Септември , Сабота на 01.Настанот се 
реализираше на  повеќе локации а главната бина беше поставена на Порта Македонија  , а како и 
секоја година културни инститицији на Градот Скопје учествуваа со своите активности   ( 
Библиотека Браќа Миладиновци , Кинотека на Македонија ,МКЦ, Културно Информативен Центар  )  
Истото се однесува и на учество на националните установи ( Музеј на современата уметност , Музеј 
на Македонската борба ,Национална галерија Даут Пашин Амам ,Музеј на Мајка Тереза, )така да  
посетителите  можеа да ги погледнат перформансите, концертите, изложбите и другите културно-
уметнички активности. 
 



 
 

На просторот под Порта Македонија се реализира богата програма која започна со рок концерт на 
музичкото училиште „ Ентерпрајз “ и класата на ученици од 10 до 18 години , а главниот настан 
беше концерт во чест на починатиот композиторот Кире Костов со неговиот богат музичку опус кој 
носи музика која е богата, мелодична и топла. 

 Затоа и песните како „Тајно моја“, „Галебе мој тажен“, „Што те нема“, „Твојте очи мој сине“ и „Кога 
те нема“ се актуелни и денес. Со  Биг бендот со кој диригираше Љупчо Мирковски се одржа концерт 
пред Порта Македонија и ја направи оваа ноќ прекрасна и најубав дел од манифестацијата „Бела 
ноќ“. 

 
                                    Со Биг бендот диригираше Љупчо Мирковски 

Мирковски и Костов биле трубачи во Биг бендот долги години, станале блиски пријатели, а Костов 
подоцна му станал и венчален кум на Мирковски. Синот на Љупчо, пијанистот Бобан Мирковски, ги 
направи новите аранжмани за хитовите на Костов, кои ги пееја Дани Димитровска, Наде Талевска, 
Андријана Јаневска и Ламбе Алабаковски. 

 

 



Бобан Мирковски доби признание за аранжманите, а во името на семејството Костов, благодарница 
за трудот на Кире Костов прими неговата ќерка Нина Костова-Јаневска, професорка во средното 
музичко училиште „Илија Николовски-Луј“ во Скопје. 

 

 

 

 

 

„Ви благодарам што помагате да се сочува музиката на Кире Костов“, рече таа кога ја прими 
наградата. 

И другата ќерка на композиторот, Ана Костадиновска, која е професорка во истото училиште, беше 
дел од настанот. Ана, заедно со колешката Сара Пројковска, ги пееше придружните вокали на 
песните од татко ѝ. Се бореше да не заплаче во текот на целиот концерт, пеејќи ги мелодиите со кои 
растела. 

Ламбе Алабаковски кажа дека се вратил во вистинското време кога се пеело со голем оркестар.„Овој 
концерт ми ги врати најубавите спомени, уживав од првата до последната нота“, ни изјави 
Костадиновска по концертот. 

Ламбе Алабаковски рече дека се чувствувал како да настапува во некое друго време, а тоа време, 
кога се пеела убава музика со голем оркестар, за него е она вистинското. 

 

 

 

 



Поголемиот дел од текстовите на песните на Костов ги напишал д-р Миодраг Врчаковски, покрај 
Огнен Неделковски, Мина Данаиловска и други. На една дружба на Костов со д-р Врчаковски се 
потсетивме преку стара аудиоснимка, од фестивалот во Опатија во 1978, кога тие акустично, само во 
придружба на гитара, ја пееле „Галебе мој тажен“. 

 

 
 
 
Андријана Јаневска ја пееше „Твојте очи мој сине“, која оригинално ја пее Тања Кочовска.  
 



 
 
                                           Дани Димитровска и Наде Талевска.  

Секој од пејачите имаше одговорна задача да ги испее големите хитови на Тоше Проески, Тања 
Кочовска, Каролина Гочева, Лидија Кочовска, Маргарита Христова, Верица Ристевска. Ќе беше 
добро ако со нив настапеа и дел од оригиналните изведувачи на песните, но, сепак, Ламбе, Наде, 
Дани и Андријана звучеа одлично заедно со Биг бендот.  

 
 
На плоштадот Филип Втори својот настап имаа две културно умртнички друштва и тоа: КУД Владо 
Тасевски и КУД Јонче Христовски. Танци со кои се представија со танци кои представуваат 
долгогодишна традиција на народите кои живееле и живеат во Скопје и како такви биле негувани со 
децении и векови назад низ историјата и со тоа заложба на друштвата е да оваа традција остане жива 
и да се одржува низ годините кои следуваат. 
 



 
 
 
 
Сите изведени точки опфатија женски играорни точки и машки повозрасни и поискусни играорци 
како и нови и млади играорци кои представуваат надежта за зачувување на оваа значителна културна 
манифестација и традиција . На самиот настан присуствуваше голем број на посетители од сите 
возрасни категории и беше примен со големо воодушевување  
 
 

 
 
 
 
 
Во рамките на Бела Ноќ свое учество земаа и културните установи на Градот Скопје а една од нив 
беше и Музеј на Македонската борба за самостојност која имаше своја поставка насловена како 
Темелник на државноста која ги опфати најзначајните датуми од борбата на македонскиот народ за 
создавање своја независна држава. 
 



 
 
 

 
 

Во Музеј на Град Скопје се реализираше изложба насловена како „ Загреб “ од познатиот автор на 
модерна фотографија , Лука Мједа и изложбата во познатиот амбиент привлече големо внимание на 
постеителите . 

Мултимедијалниот проект „ Игри и Мечтаења „ е подготвен и реализиран во соработка со повеќе 
членови на друштвото на ликовни уметници . Проектот се реализираше со поставување на на 
изложба во галерија АРТХАБ во Градскиот Трговски Центар но истот така се реализира и акционо 
сликање и поставување на скулптури на Зелениот покрив на ГТЦ. 

Целта на овој проект беше дефинирање и и разработка на концептот на проектот со употреба на 
различни материјали кои ќе ја истакнат транспарентноста и повеќеслојноста на ликовните дела како 
водечки идеи во реализација на концептот на игри и мечтаење.Селекцијата на материјалите за работа 
и активно нивно испитување беа главни тенденции во овој период . 

Уметниците пробуваа и експериментираа и со повеќе видови на мултимедијални решенија на 
реализација на визуелни идеи со употреба на различни ликовни стилови и материјали , па така на 
изложбата беа представени цртежи ,слики, скулптури во алуминиум и бронза , светлосни 
скулптури,графики и дигитални принтови на хартија и на плексиглас. 

 

 

 

 

 

 

 



На изложбата со своите дела се представија следните автори : Славица Јанашлиева , Дијана Томиќ-
Радевска , Катерина Трајковска ,Трајче Чатмов ,Синиша Новески , Милош Милосављевиќ , Ана 
Трајковска , Ана Ивановска , Озбег Ајваз  

 

Националната галерија Даут Пашин Амам ја реализираше изложбата на Симон Шемов и Миле 
Корубин 

 

 

 

Поттик за организирање омаж посветен на Миле Корубин (роден на 28 септември 1922 година 
во Прилеп, а починал на 13 септември 2000 година во Скопје), еминентен македонски сликар, и 
учество на оваа установа на Бела Ноќ 2023 е одбележувањето на 100-годишнината од  раѓањето на 
уметникот . Овие јубилеи се базични поводи преку кои Националната галерија, како институција која 
седум и пол децении се грижи за чувањето и заштитата на дел од движното културно наследство од 
историјата на уметноста на нашата земја, континуирано ги презентира врвните национални културни 
достигнувања.  



 

 

 

„Сето време е сега“, вели поетот и есеист Алек Дервен Хоуп, свесен за сложеноста што се јавува во 

поетската имагинација, која се храни со идеи за минатото и иднината од гледна точка на 

недостижното сега. Парадокс е вечноста. Вечноста не е физичко место, туку ментална состојба во 

која се размислува за секоја секунда од историјата како да се случува токму сега. Ова важи без 

разлика дали некој размислува за античка филозофија токму во овој момент . Изложбата на Симон 

Шемов и даде посебна уметничка нота на оваа вечер и неговите дела беа проследени со особено 

голем интерес . 

Турски театар оваа вечер се представи со представата „Човек перница“, е  која буквално манипулира 

со емоциите на публиката, преку трагични и комични дијалози, а се бави со многу длабоки и кревки 

теми вклучувајќи злоупотреба, насилство, морална одговорност и политичка критика. 

 

Покрај тоа, ова дело е и критичка анализа за слободата на говорот, како и злоупотребата и детските 

трауми како фактор во девијацијата на народите, почнувајќи од микро човечкото општество, односно 

семејството. 

 

 

 



Сместени во полициска станица со проѕирни ѕидови, ќе се соочуваме со длабоката суровост на 

човековата мрачна и проста природа, а воедно и со смислата на животот на бизарен начин кој се коси 

со сите наши претпоставки при “здрав разум”.  

 

 

 

Факултет за драмски уметности имаше богата програма која започна со ДЈ сет на Лазар Христов ,за 
да продолжи со испитна претстава по театрска режија на Тадеа Павловска под име „ Приказна од 
зоолошка градина “ 
По завршувањето на претставата публиката имаше можност да проследи едночасовна селектирана 
програма од 5 кратки играни и документарни филмови во режија на студенти од ФДУ на летната 
сцена на факултетот каде што беа прикажани следните филмови :         „ Замолчена “ од Кристијан 
Костадиновски , „ Прогестерор “ од Тина Величковиќ , „ Јас , Претседателот “ од Марија Грчева , „ 
Јаз “ од Батухан Ибрахим “ и „ Twisted “ од Розе Симоновска .На академската сцена се одигра „ 
прошетка низ шумата “ на Кристијан Атанасов 
По завршувањето на театарската и филмската програма ,по полноќ следуваше музичка селекција во 
избор на Лазар Христов и Александар Јовановски. 
 
Кинотека на Македонија оваа вечер стави акцент на македонски филмски и музички достигнувања 
.Филмскиот дел започна во 20 час со проекции на македонски  кратки филмови . Изборот на 
филмовите беше направен од  страна на филмолозите при Кинотека   По проекциите следувашњ 
излагање за историјата на Македонскиот краток филм од страна на филмските работници Саша 
Станишиќ и Јане Алтипармаков .Музичкиот дел започна подоцна во холот на Кинотеката со ди џеј 
Мартин а продолжи со со настап на тројца наши музичари од македонската современа електронска 
музика : Љубен Дерибан , Тодор Караколев и Горан Атанасовски. 
 
 



 
На полуларната Школка Манифестацијата Бела Ноќ се одржа перформанс под наслов „ Октомвриски 
Музички Поход “ на кој настапија групите „ Педро Хоризонте “ 
 
 
 

                                                                         
 
 
Бејсмент Калт , Дивоградба , Мај Тиар , и диџеите Чарли , Миран , Торта , Ели Раста Грл , ВИС „ 
Никеја “ имаше настап во „ Капан ан “ каде го реализираше концертниот перформанс Јубилеј 30 
години активност на македонската музичка сцена ,. Со свој настап овој јубилеј го разубавија и 
членовите на вокално инструменталниот состав „ Водолија “ 
 
 
За жал иако предвидена , не настапи нашата познта оперска дива Весна Илкова Гиновска која поради 
своите професионални обврски не можеше да ја збогати оваа преубава вечер и големиот јубилеј на 
Групата Никеја .Настапот беше испратен со многубројна публика во обкектот на Капан ан . 
 
 
Музејот на Современа уметност беше представен со изложба на двајца автори и тоа :Ѓорѓе Јовановиќ 
со „ Горчлив Шеќер “ и Доксијадис со „ Иднината како проект  

На Факултетот за архитектура и дизајн се реализираше изложба насловена како „ Право на Јавени 
простори “ 

Во ЈУ Детски културен центар имаше изложба на детски цртежи „ ДКЦ Карпош вечна инспирација “ 

 

Во КИЦ  имаше промоција на книга , изложба и концерт за клавир 



Свое учество како и секоја година го имаа и институциите на Град Скопје и Националните установи 
кои имаат свои седишта во градот.Нивното активно учество го покажа уште еднаш високото ниво на 
соработка и професионализам кога се во прашање активности кои треба да придонесат за културниот 
развој и промоција на Градот Скопје. 

 

До длабоко во ноќта траеше уште една успешно организирана манифестација која повторно го 
покажа високото професионално ниво на нашата установа и  одржавме  уште еден врвен културен 
настан 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 



 

EВРОПСКИ  ГРАД  НА КУЛТУРАТА СКОПЈЕ 2028 
 
 

Проектот Европски Град на Културата  Скопје 2028 во година 2023 (изработка на бид бук за 
процесот на преселекција и успешно селектиран бид бук со влез во вториот круг за селекција ). 
 
Активностите кои се однесуваат на реализација на проектот Скопје ЕПК 2028 се отпочнати со нов 
тим кој отпочнува со реализација на предвидените и нови смерници за реализација на проектот. 
 
- Весна Дамчевска, експерт за ПР и маркетинг,  

 
член на тимот за соработка во изработка на Бид Бук - предлог програмата за ЕКП Скопје 2028  
 
Во периодот јули и август 2023 година, како член на тимот за соработка во изработка на Бид Бук - 
предлог програмата за ЕКП Скопје 2028 за процесот на претселекција, беа ангажирани на последната 
фаза од подготивките пред конечната одлука во Брисел во септември.  Ангажманот се состоеше од 
неколку фази, во првата присуствував на состаноци со тимот на кои беа разгледувани и дискутирани 
деталите околу работата во  подготовката на новиот, коригиран и дополнет БИД БУК за преселекција 
со цел да се подобрат детали во првичната верзија на текстот.   
Следејќи ги препораките на координаторот на тимот и претставници на Град Скопје работев на 
конкретизирање, обработка и пишување на поединечни проекти  (вкупно околу 20) пријавени на 
Конкурсот за доработка на Бид-Букот. Станува збор за проекети добиени во јуни на повикот од ЈУ 
Универзална Сала Скопје, како носител на проектот ,,Скопје Европска престолнина на културата 
2028“, на кој беа поканети сите физички и правни лица (невладини Организации, уметници, 
културни творци и експерти, јавни установи, национални установи и сите заинтересирани граѓани) 
кои гравитираат на територијата на градот Скопје,  и на територијата на Скопски плански регион. На 
собраните проектни идеи, кои ќе бидат вклучени во апликативната книга БИД БУК како последната 
фаза од кандидатурата на градот Скопје за престижната титула Европска Престолнина на Културата 
– ЕПК 2028, им беше потребна комплетна одбработка и преработка според евроспките стандарди за 
оваа намена.  Крајниот резултат ќе биде  
апликативната книга за ,,Скопје Европска престолнина на културата 2028“ под мотото „Култура над 
поделба – CULTURE OVER DIVISION“.  
 Мојата обврска беше конципирање на предлог проектите за ЕПК Скопје 2028 според ЕПК 
формуларот за Бид Букот. Проектите беа работени според  иновантивите и креативи алатки со цел да 
понудат јасен, концизен и современ пристап во презентација  градот Скопје за целите на проектот. 
Текстовите се работени со имплеметација  на препораките од раководниот дел од тимот и 
меѓународниот консултат се до изработката и прецизирање на крајната верзија што потоа ќе биде 
поместена во Бид Букот. Проектите се изработени така што ја претставуваат главна цел -  современ 
пристап во зголемување на атрактивноста на Скопје како туристичка дестинација и промоција на 
неговата автентичност преку поголема достапност на уникатното културно и природно наследство до 
пошироката јавност. Проектите имаат за цел промоција на  автентичниот туристички изглед на 
градот Скопје, во кој се вградуваат повеќе културни миксови како карактеристични цивилизациски 
културни споеви, во вид на атрактивна туристичка дестинација; развој на културниот туризам како 
синоним за наследство – начин патниците да пристапат до шармот на традициите, фолклорот, 
просторите и вредностите на локалната заедница и сл.   Во делот на проектите е осмислен современ 
пристап во третманот на културното наследство, кој подразбира хибрид од повеќе елементи: 
културни, економски, политички, научни, популарни.  
   
 
Во нашите дописи систематски е вклучена целата координативна екипа од Град Скопје, ЈУ 
Универзална сала и проектот ЕПК Скопје 2028. 

 
 
- Елена Бојаџиева Цветковска – Културни и Креативни Индустрии – експерт 



 
Во периодот до 5 Август 2023 година се реализираше последната фаза на БИД БУКОТ за финална 
селекција на Скопје за Европска Престолнина на Културата. Целта и мојот удел во проектот беше да 
се промовираат културата и креативните индустрии и да се прошири опсегот на културни и 
економски придобивки. Преку меѓународните вмрежувања и контакти посредував во соработката со 
меѓународни асоцијации, невладини организации, универзитети и институции кои ја дадоа својата 
поддршка за иницијативата Скопје ЕПК 2028. Помагав во едитирање на текстови, пронаоѓање 
меѓународни проекти за потребите на ЈУ Универзална Сала – Скопје. 
 
Подготовката на бид букот и проектот се состоеше од повеќе активности: 
1. Воведен ЗУМ состанок со екипата и консултантот 
2. Конципирање на предлог проекти за ЕПК Скопје 2028 според ЕПК формулар за БИД БУК   
3. Учество на зум состаноци  
4. Потпишување на договор за соработка  
5. Корекции и сублимирање на предлог проектите  
6. Готови предлог проекти во разработена концепт фаза 
 
Економски импакт: 

- да се стави културата во срцето на развојот на градот; 
- да се даде силен поттик на локалната економија, особено во туризмот и креативните 

индустрии; 
- да се зголеми бројот на туристи; 
- да се зголеми бројот на работни места во културата; 
- да се олесни пристапот до фондовите на ЕУ; 
- да се промовира претприемништвото во културата, особено во креативните индустрии; 
-  да се постави Скопје на глобалната мапа за креативни индустрии преку предог проекти како 

Креативно Експо,Форум за Културни и Креативни Индустрии, Конференција за млади 
претприемачи и проекти кои поттикнуваат одржлив развој. 

 
Заклучоци: 

Во економска смисла, SK2028 е значителен поттик за развојот на културните и креативните 
индустрии (CCI). Создава нови услови за економски раст и успешно ангажирање на младите 
на пазарот на трудот. Некои специфични „невидливи сектори“ – како што се, на пример, 
индустријата за игри, дигиталната мода и дизајнот на звукот – треба да станат повидливи и 
привлечни за пошироката публика. Ова е единствена можност за нас да создадеме културна 
програма која ги комбинира уметничките, културните, економските, социјалните и 
еколошките аспекти.  

 
 
 
 

- Верџина Бајкова за Скопје Европска Престолнина на Културата 2028/Бид Бук 2023 со наслов : 
CULTURE OVER DIVISION 

 
На датум  05.07. 2023 се одржа состанок со преставници од кабинет: Секретар Зоран Глигоров, Маја 
Рисова и Катерина Гичева, Директор  на ЈУ Горјан Христовски и Адријана Божиновска од Оделение 
Култура, на кој  бев назначена како Координатор на проектот Скопје Европска Престолнина на 
Културата 2028.   
Од овој датум последователно се одржаа следниве активности: 
Прибирање на проекти од Јавен Повик на ЈУ Универзална Сала и оценување на истите. 
Ревизија на Бид Бук 2022 година по забелешки од Европска комисија. 
Состаноци со ново назначени членови во тимот за 2023: 
Сузана  Жилиќ Фишер (странски експерт) 



Елена Бојаџиева (состаноци со старански партнери за проекти,приложување на истите со писма за 
соработка) 
Стефан Митров (приватен сектор, приложи пректи за креативни индустрии и организација и 
изработка на ppt презентација  за излагање пред Европска комисија во Брисел) 
Весна Дамчевска (редација на проекти) 
Санја Стаменковска (лектор на текстот Бид Бук 2022 и превод на дел од текстот  Бид Бук 2023 ) 
Борче Андоновски (дизајн на Бид Бук 2023) 
Продоложивме со работа како тим , Верџина Бајкова како кординатор на креатвниот аспект на 
создавњето на Бид Букот 2023 а Адријана Божиновска како главен организациски координатор 
назначена од кабинет. 
За перјодот од 05.07.2023 до03.08.2023  е извршена следната работа : 
Состаноци со претставници од јавен и приватен сектор, амбасади и приватни граѓани во интерес на 
проект 

 

МОНОГРАФИЈА ЗА УНИВЕРЗАЛНА САЛА 
 

  

Во месец октомври се одвиваше завршната фаза од пишувањето на Монографијата по повод 60 

години од зачетокот на идејата за изградба на Универзалната сала – Скопје, а во наредниот месец ќе 

се пристапи кон уредување на изданието. По првата фаза (јуни, јули, август) се пристапи кон 

прибирање на огромниот фонд на метеријалите и информациите поврзани со објектот. Целта е 

изработка на квалитетна и ексклузивна колор монографија на околу 200 страници. Откако беа 

пребарани архивите на културни и истриски институции кај нас,  копирани и скенирани достапните 

материјлаи, се собираа и селектираа материјалите што се достпани онлајн, како и во некои 

расположливи  дигитални ризници.  Во втората фаза од работата завршено е истражувањето, 

анализата и селекцијата на тој обемен материјал на пишани како и на визуелни материјали(каталози, 

фотографии, , плакати, документи)...  Собраниот материјал беше база за почеток на пишување на 

текстуалниот дел од монографијата што  се одвиваше во месец септември и продолжи во октомври.  

Во оваа фаза, во текот на месец октомври, се пристапи кон запишување на најважните моменти од 

многубројните архивски материјали, кои се расфрлани по депоа, а кои со печатње на книгата ќе се 

материјализираат во трајно сведоштво за овој објект и институција од особено значење за културниот 

идентитет на градот.  



 

 

Се работеше на  заокружување на материјалот  што ги опафти последните децении од работата на 

Универзална сала  од 1980-тите години до последните години од 200-тите. Беше обработен 

материјалот  од овие децении (запознавање со традицијата на Пекиншката опера , Кралскиот балет 

„Садлер Велс“ од Лондон во Универзална, Народниот тетатар од Битола ја поставува „Пиреј“, Второ 

гостување на славната Московска филхармонија, „Скопскиот џез фестивал“, „Златно славејче“ како 

синоним за детската радост , Концертите на Стефан Миленковиќ и на Јован Колунџија , 

Незаборавниот концерт на Џон Меклафлин, Почетоците на Театарот за деца и младинци  „Глумците 

пеат“ - еден од најпопуларните забавни настани, „Бебули“ со Марин Бабиќ, Тито Пуенте и Реј Чарлс - 

историски настани во Универзална, Незаборавните концерти на Би Би Кинг и Пако Де Лусиј,  „Златна 

бубамара“, „12 Величествени“ -  манифестацијата што ја сакаа скопјани, Филип Глас со хуманитарен 

концерт во Универзална сала, Концерти на Тоше, Саревски, Даутовски, Трите сцени за театар во 

Универзална, Дебито на Симон Трпчески пред домашната публика , „Чија си“ - првиот македонски 

мјузикл , Првото издание на „Танц фест Скопје“ во Универзална …). Заокруќени се и последните 

години од 2010 година до затворањето на објектот во 2015 година и активностите што продолжуваат 

и по затворање на објектот (Бела ноќ и Фестивал на светлината, Скопје – Европска културна 

престолнина…), како и сумирање на податоците (Универзална сала низ бројки, Преглед на посета на 

настаните по години, спискок на директори на ЈУ Универзална сала.  



 

 

 

 Пишувањето се одвиваше во неколку фази, првата ги опфаќа почетоците  од 1963 година до 1970-

тите, од зачетокот на благородната идеја - да се изгради сала или културен простор  што ќе има 

универзално значење и функција, наменет за организирање на разни манифестации, културно-

уметнички и помали спортски настани, и првата деценија од работата на салата. Во текстуалниот дел 

спаѓа подигање на објектот со помошта што на Скопје му ја упатиле граѓаните, хуманитарните 

организации и владите на вкупно 35 земји.  

 

И оваа година може да се заклучи дека и покрај сите посточки проблеми планираната програма е 
успешно реализиарана .Со максимална заложба на целиот пресонал сите предвидени а и 
дополнителни активности се остварени на највисоко професионално ниво. 

За крај на година ни стигна и вест дека реновирање на Универзална сала е превземнео од страна на 
Влада на Р Македонија и сметаме дека на тој начин во скоро време ќе можеме повторно да се 
вратиме во нашиот објект и да продолжиме да работиме во нови современи услови и овторно да 
бидеме ,, Храм на Културата ,, како и во досегашните шеесетина години. 

 

ЈУ Универзална сала  

Директор  

Горјан Христовски 

 
 
 
 

 


